ԱՄՓՈՓԱԹԵՐԹ
[bookmark: _GoBack]«ՀԱՐԿԱԴԻՐ ԱՃՈՒՐԴԻՆ ՄԱՍՆԱԿՑԵԼՈՒ ԼԻԱԶՈՐՈՒԹՅՈՒՆ ՈՒՆԵՑՈՂ ՊԵՏԱԿԱՆ ՄԱՐՄԻՆՆԵՐԻ ՑԱՆԿԸ ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. Պետական գույքի կառավարման կոմիտե
	10.04.2025թ.

	
	N 01/09.8/2733-2025

	Համաձայն «Կատարողական վարույթի մասին» օրենքի 6-րդ հոդվածի՝ 3-րդ, 4-րդ և 5-րդ մասերի՝ Հայաստանի Հանրապետության օգտին կայացված ակտերի կատարման վարույթով, որպես պահանջատեր հանդես է գալիս այն պետական մարմինը, որի վրա օրենսդրությամբ դրված է տվյալ պահանջով Հայաստանի Հանրապետության անունից գործելու լիազորություն։ Վարչական ակտերի և դատախազի որոշումների կատարման վարույթներով, որպես պահանջատեր հանդես է գալիս համապատասխանաբար տվյալ որոշումը կայացրած վարչական մարմինը և դատախազությունը, իսկ Հայաստանի Հանրապետության օգտին դատական (վարութային) ծախսերի բռնագանձման վերաբերյալ կատարողական վարույթով, որպես պահանջատեր Հայաստանի Հանրապետության անունից հանդես է գալիս պետական եկամուտների բնագավառում լիազորված պետական մարմինը, եթե, դատական ակտի համաձայն, դատական (վարութային) ծախսերը ենթակա չեն գանձման որևէ այլ պետական մարմնի օգտին:
Հաշվի առնելով վերոգրյալը, ինչպես նաև այն հանգամանքը, որ Նախագծի 1-ին կետն ունի լրացուցիչ հիմնավորման կարիք՝ առաջարկում ենք Հայաստանի Հանրապետության օգտին կայացված ակտերի կատարման վարույթով, որպես պահանջատեր սահմանել այն մարմնին՝ ում կողմից ներկայացվել է պահանջը։
Միաժամանակ, հաշվի առնելով, որ պետական կառավարման համակարգի ցանկացած մարմին գույքային իրավունքներ կարող է ձեռք բերել ՀՀ գնումների օրենսդրությանը համապատասխան, հետևապես, գտնում ենք, որ Հայաստանի Հանրապետության անունից հարկադիր աճուրդին նշված մարմինների մասնակցության արդյունքում գույքի ձեռքբերումը կարող է հակասել ՀՀ գնումների օրենսդրությանը։ Նշվածի հիմքով կարևորում ենք գնումների բնագավառի լիազոր մարմնի՝ ՀՀ ֆինանսների նախարարության դիրքորոշումը։
	Չի ընդունվել
Նախագծով առաջարկվում է Հայաստանի Հանրապետության անունից հարկադիր աճուրդին մասնակցելու լիազորություն ունեցող պետական մարմինը սահմանել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն՝ հիմք է ընդունելով «Պետական գույքի կառավարման մասին» օրենքով կոմիտեին տրված լիազորությունների շրջանակը:

	2. Պետական եկամուտների կոմիտե
	02.05.2025թ.

	
	N 01/3-4/26023-2025

	Առաջարկություններ չկան:
	Ընդունվել է
Դիտարկումն ընդունվել է ի գիտություն:

	3. Ֆինանսների նախարարություն
	05.05.2025թ.

	
	N 01/11-1/9139-2025

	Դիտողություններ և առաջարկություններ չկան:
	Ընդունվել է
Դիտարկումն ընդունվել է ի գիտություն:

	4. Վարչապետի աշխատակազմի իրավաբանական վարչություն
	15.05.2025թ.

	
	N 02/10.39/15620-2025

	1. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումը ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է
Նախագծում կատարվել է համապատասխան փոփոխություն:

	2. Նախագծի նախաբանում անհրաժեշտ է հղում կատարել «Նորմատիվ իրավական ակտերի մասին» օրենքի 37-րդ հոդվածի 1-ին մասին:
	Ընդունվել է
Նախագծում կատարվել է համապատասխան փոփոխություն:

	5. Վարչապետի աշխատակազմի պետաիրավական վարչություն
	15.05.2025թ.

	
	N 02/10.39/15620-2025

	Նախագծով առաջարկվում է ՀՀ օգտին կայացված ակտերի կատարման վարույթով որպես պահանջատեր հանդես գալու և ՀՀ անունից հարկադիր աճուրդին մասնակցելու լիազորություն ունեցող պետական մարմին սահմանել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին: Մինչդեռ, նախագծին կից ներկայացված չեն հիմնավորումներ առ այն, թե ինչ հանգամանքների հաշվառմամբ է հենց Պետական գույքի կառավարման կոմիտեն նախատեսվում որպես ՀՀ անունից հարկադիր աճուրդին մասնակցելու լիազորություն ունեցող պետական մարմին:
	Ընդունվել է
Հիմնավորման մեջ կատարվել է համապատասխան փոփոխություն:

	6. ՏԿԵՆ Պետական գույքի կառավարման կոմիտե
	31.10.2025թ.

	
	N ԴԽ//37499-2025

	Պետաիրավական նախարարական կոմիտեի 22․09․2025թ․ թիվ ԿԱ/283-2025 նիստի արձանագրության 4-րդ կետի վերաբերյալ հայտնում ենք, որ ՀՀ ՏԿԵՆ պետական գույքի կառավարման կոմիտեն «Հարկադիր աճուրդին մասնակցելու լիազորություն ունեցող պետական մարմինների ցանկը սահմանելու, Հայաստանի Հանրապետության կառավարության 2017 թվականի մայիսի 4-ի N 526-Ն որոշման մեջ լրացում կատարելու և Հայաստանի Հանրապետության կառավարության 2006 թվականի մարտի 2-ի N 245-Ն որոշումն ուժը կորցրած ճանաչելու մասին» Կառավարության որոշման նախագծի վերաբերյալ առաջարկություն և դիտողություն չունի։
	Ընդունվել է
Դիտարկումն ընդունվել է ի գիտություն:

	7. Ֆինանսների նախարարություն
	13.11.2025թ.

	
	N 01/26/25614-2025

	Ուսումնասիրելով Ձեր՝ 23.10.2025թ. թիվ /30,1/47698-2025 գրությամբ ներկայացված  «Հարկադիր աճուրդին մասնակցելու լիազորություն ունեցող պետական մարմինների ցանկը սահմանելու, Հայաստանի Հանրապետության կառավարության 2017 թվականի մայիսի 4-ի թիվ 526-ն որոշման մեջ լրացում կատարելու և Հայաստանի Հանրապետության կառավարության 2006 թվականի մարտի 2-ի թիվ 245-ն որոշումն ուժը կորցրած ճանաչելու մասին» կառավարության որոշման նախագիծը, հայտնում ենք, որ առաջարկություն չունենք:
	Ընդունվել է
Դիտարկումն ընդունվել է ի գիտություն:



2

